
Tərtib edildiyi şəkildə çatdırılma üçün 
  

Bakıda olmaq çox xoşdur. Burada çox məhsuldar gün keçirdim. Prezident Əliyev və digər hökumət 

rəsmiləri ilə görüşmək imkanı əldə etdiyimə görə minnətdaram. Mən həmçinin bir neçə Azərbaycan 

bankı və digər özəl sektor liderləri ilə də görüşdüm. Müzakirələrdə əsas diqqət beynəlxalq öhdəliklərə 

riayət etməyən, o cümlədən nüvə və raket proqramlarını davam etdirilməkdə olan İrana qarşı tətbiq 

edilmiş sanksiyaların son raunduna yönəlmişdi.     

 

Ötən ay Nyu Yorkdakı görüş zamanı Prezident Obama və Prezident Əliyev tərəfindən qeyd edildiyi 

kimi, Azərbaycan Amerika Birləşmiş Ştatlarının mühüm və strateji tərəfdaşıdır. Və mənim bu günki 

səfərim iki dövlət arasında geniş və davamlı dialoqa əsaslanır. 

  

Səfərimin əsas diqqəti ABŞ-ın dünya boyunca tərəfdaşlarımızla İranın qeyri-qanuni fəaliyyəti və 

beynəlxalq maliyyə sistemindən sui-istifadə etməsinə dair məsələlərə cəlb edilməsini gücləndirməkdən 

ibarətdir.  

  

İran davamlı olaraq Amerika Birləşmiş Ştatları və beynəlxalq icmanın digər üzvləri tərəfindən prosesə 

cəlb edilməklə bağlı təkliflərinə məntiqi şəkildə reaksiya verə bilməmiş və BMT-nin Təhlükəsizlik 

Şurasının çoxsaylı Qətnamələrinə rəğmən fəaliyyətinə davam etmişdir.   

  

Prosesə cəlb olunmaqla bağlı təklif qüvvədə qaldıqca Amerika Birləşmiş Ştatları və beynəlxalq icma 

İrana əlavə sanksiyalar tətbiq etməyə məcbur edilmişdir. Bu təzyiqin məqsədi İran liderlərinin 

beynəlxalq öhdəliklərin yerinə yetirilməsi ilə müşaiyət ediləcək beynəlxalq icmaya inteqrasiya və 

gələcək təcridedilmə çətinlikləri arasındakı seçimini kəskinləşdirməkdən ibarətdir.   

  

Birləşmiş Millətlər Təşkilatı və qlobal icma, o cümlədən Amerika Birləşmiş Ştatları, Avropa Birliyi, 

Avstraliya, Kanada, Norveç, Cənubi Koreya və Yaponiya  tərəfindən görülmüş güclü tədbirlər 

beynəlxalq icmanın qərarını nümayiş etdirmişdir.   

Bu gün Bakıda olmağımın məqsədi buradakı rəsmiləri digər ölkələrdəki rəsmilərlə apardığımız 

qarşılıqlı əlaqələrlə bağlı məlumatlandırmaq, onlarla beynəlxalq maliyyə sistemini İranın sui-

istifadəsindən müdafiə etmək yönündə birgə işləyə biləcəyimiz yollarla bağlı məsləhətləşmələr 

aparmaqdan və BMT Təhlükəsizlik Şurasının 1929 #-li Qətnaməsinin mandatını icra etməkdən 

ibarətdir. 

  

İnanırıq ki, bu, Amerika Birləşmiş Ştatları ilə Azərbaycanın maraqlarının bir araya gəldiyi sahədir. 

Azərbaycanın maliyyə sistemini İran tərəfindən törədilən təhlükədən müdafiə etmək Azərbaycanın 

maliyyə sektorunun nüfuzunun qorunub saxlanmasına və nəticə etibarilə bura investisiyaların cəlb 

edilməsinə kömək edir.  

  

Bu günə qədər görülmüş tədbirlərin gücü və BMT-nin sanksiyalarının qəti icrası arxasında artmaqda 

olan beynəlxalq konsensusla biz, İranın qərar qəbul edənlərinin hesablamalarına təsir etmək və 

diplomatik variantlarımızı gücləndirmək yolunda bizə lazım olan vasitə yaratmaqdayıq. Bizim son 

məqsədimiz bu məsələnin sülh yolu ilə həllinə nail olmaqdan ibarətdir. 

